
2019 жылғы 4 қазандағы
Тұрақты комиссияның 

қаулысы
Қазақстан Республикасының Қарулы 
Күштеріне жастарды шақыруды 
ұйымдастыру жөніндегі Нұр-Сұлтан 
қаласының Қорғаныс істері жөніндегі 
департаментінің жұмысы туралы
           "Нұр-Сұлтан қалалық Қорғаныс істері жөніндегі департаментінің жастарды Қазақстан Республикасының Қарулы күштеріне шақыруды ұйымдастыру жөніндегі жұмысы туралы" ақпаратты тыңдап және талқылай отырып, заңдылық, құқық тәртібі және қоғаммен жұмыс жасау мәселелері жөніндегі тұрақты комиссия Нұр-Сұлтан қалалық Қорғаныс істері жөніндегі Департаменті Жергілікті атқарушы органмен бірлесіп әскери тіркеу және әскери қызметке шақыру бойынша іс-шаралар жүргізіп жатқанын атап өтті. 

Жергілікті атқарушы орган Әскери міндеттілік негізінде Қарулы Күштердің, басқа да әскерлер мен әскери құралымдардың жеке құрамымен жасақтауға бағытталған іс-шаралар кешенін жүзеге асыруда.
Шақыруды ұйымдастыру үшін қала әкімдігінің 2019 жылғы 5 наурыздағы №11-332 "2019 жылғы наурыз-маусым және қыркүйек-желтоқсан айларында азаматтарды мерзімді әскери қызметке шақыруды ұйымдастыру туралы" қаулысы қабылданды.
 Жыл сайын азаматтарды көктемгі және күзгі әскери қызметке шақыруды өткізу үшін қала әкімдігі қорғаныс істері жөніндегі департаментті жабдықталған шақыру (жинау) пункттерімен ұйымдастырады және қамтамасыз етеді, сонымен қатар дәрі-дәрмектермен, құрал-сайманмен, өртке қарсы мүлікпен, Медициналық және шаруашылық мүлікпен, автокөлікпен, байланыс және күзет құралдарымен жабдықтайды.
ҰҚК аумақтық органдары мен қалалық Полиция департаменті әскерге жіберуге арналған әскерге шақырылушыларға дер кезінде және толық көлемде мәлімет береді.
Экстремистік, деструктивті және дәстүрлі емес діни ағымдарды ұстанушы тұлғаларды әскери қызметке шақыруға жол бермеу бойынша жұмыстар үйлестірілген.
Әскери міндетті орындаудан жалтарған әскерге шақырылушыларды іздестіру бойынша шаралар қабылдануда.  

Тұрақты негізде әскерге шақыру жасындағы азаматтар арасында әлеуметтік желілерде және әртүрлі республикалық сайттарда түсіндіру және үгіт-насихат жұмыстары жүргізіледі.
Бұқаралық ақпарат құралдарында ақпараттық материалдар, ақпараттық агенттіктер мен газеттерге арналған жаңалық мақалалары жарияланды, билбордтарда, аялдама павильондарында және қаланың флагштоктарында әскери-патриоттық тақырыбы бар баннерлер орналастырылды.  

Өскелең жастарға әскери-патриоттық тәрбие беруге көп көңіл бөлінеді. Бүгінгі күні Мемлекет басшысының, Елбасының 2018 жылғы 5 қазандағы Жолдауын іске асыру жөніндегі Жалпыұлттық жоспар аясында Нұр-Сұлтан қаласында 99 жалпы білім беру ұйымдарында 84 әскери-патриоттық клуб және 66 "Жас сарбаз" сыныбы, 1 "SMART - SARBAZ" сыныбы тәрбиеленушілердің жалпы саны 5648 адамға жетті.  
 Азаматтарды әскери қызметке шақыруды өткізу үшін шақыру комиссиялары құрылады және шақыру комиссияларының отырыстарын өткізу кестесі бекітіледі.
Азаматтарды шақыру учаскелеріне тіркеу, азаматтарды әскери қызметке шақыру бойынша іс-шараларды жүзеге асыру, әскери оқу орындарына кандидаттарды іріктеу аудандардың қалалық жиын және шақыру пункттерінде орналасқан шақыру медициналық комиссияларының азаматтарды медициналық куәландыруы арқылы жүргізіледі. 2019 жылғы көктемгі шақыру кезеңінде куәландырылғандар саны 5 987 шақырылушыны құрады. Әскери қызметке жарамды деп танылған адамдардың саны 1069 құрады, 2018 жылмен салыстырғанда (830) 18% - ға артты .
Мемлекеттік мекемелердің кадр қызметтері жұмысқа қабылдау кезінде азаматтарды әскери есепке қою бойынша заңнаманың сақталуын тексеру бойынша жұмыстар жүргізілуде. 

 Қызметкерлер, медицина және есеп қызметкерлері арасында сыбайлас жемқорлық құқық бұзушылықтардың алдын алу бойынша шаралар қабылдануда.
Сонымен қатар, заңдылық, құқық тәртібі және қоғаммен жұмыс жасау мәселелері бойынша тұрақты комиссия азаматтарды әскери қызметке шақыруды ұйымдастыруда шешілмеген мәселелер орын алатынын атап өтті.
Азаматтарды әскери қызметке шақыруды ұйымдастырудағы негізгі проблема жалған мекен-жайлар бойынша тіркеу болып табылады.
Автомобиль техникасының жетіспеуінен шақыру ресурстарын толық іздестіру және құлақтандыруды жүзеге асыру үшін шақыру комиссиясына шақырылуға және шақыру комиссиясына ұсынылуға жататын 21 209 шақырушының 5 987-і ғана ұсынылды. Осылайша, әскерге шақырылушылардың хабардар етпеуіне байланысты шақыру комиссияларынан заңсыз жалтару мүмкіндігі жасалады.
Аудандық шақыру комиссиясы құрамының дәрігер-мамандары мен орта медициналық персоналымен жасақталмауына байланысты,  әскерге шақыру медициналық комиссияларының өткізу қабілеті төмендетілді
Қазақстан Республикасы Үкіметінің "Қазақстан Республикасының азаматтарын 2012 жылғы 15 мамырдағы әскери қызметке шақыруды ұйымдастыру және өткізу қағидалары" қаулысының талаптарын бұзуда "Байқоңыр", "Есіл", "Сарыарқа" аудандық шақыру пункттерінің өз ғимараты жоқ және қалалық жинау пунктінің ғимараттарында орналасқан.
Ұзақ уақыт бойы әскери есепте тұрған әскери міндеттілер мен әскерге шақырылушылардың санының артуымен, есепке алу қызметкерлерінің қосымша штатын бөлу туралы мәселе шешілмейді.
Қалалық жиын пунктінің ғимараты Қазақстан Республикасы Үкіметінің 2012 жылғы 15 мамырдағы "Қазақстан Республикасының азаматтарын әскери қызметке шақыруды ұйымдастыру және өткізу қағидалары" қаулысының талаптарына сәйкес келмейді.
Қазіргі уақытта қалалық жинау пунктінің (бұдан әрі-Ғимарат) ғимаратында мерзімді әскери қызметке шақырылған азаматтарға әскери киім киюге және оларды қиыстыруға арналған бөлме жоқ, шаштаразға арналған бөлме, әскерге шақырылушыларға арналған казармалық бөлме және әскери бөлімдер өкілдеріне арналған бөлмелер жоқ.
Ғимарат қан алу үшін зертханалармен жабдықталмаған, әскерге шақырылушыларды тексеру үшін флюроаппаратура орнатылмаған, Жылдың суық кезеңіне жылынумен келгендерге арналған типтік бақылау-өткізу пункті, жинақтауыш жоқ. Саптық плац жабдықталмаған, трибуна, флагшток және басқа да қажетті жабдықтар жоқ.
Қалалық жинау пунктінде тұрған әскерге шақырылушыларды үш мезгіл ыстық тамақпен қамтамасыз ету ұйымдастырылмаған. Әскерге шақырылушылар әскерге жіберер алдында 3 күн ішінде жиналу пунктінде тәулік бойы тұрған кезеңде түскі уақытта бір рет тамақтану ғана жүзеге асырылады.
Жоғарыда баяндалғанның негізінде, Нұр-Сұлтан қалалық мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы ҚАУЛЫ ЕТТІ: 
1. «Нұр-Сұлтан қалалық Қорғаныс істері жөніндегі департаментінің жастарды Қазақстан Республикасының Қарулы күштеріне шақыруды ұйымдастыру жөніндегі жұмысы туралы» ақпарат назарға алынсын.
2. Нұр-Сұлтан қаласының әкімдігіне ұсынылсын: 
- Қалалық жинау пунктінің қолданыстағы ғимаратын Қазақстан Республикасы Үкіметінің 2012 жылғы 15 мамырдағы №620 «Қазақстан Республикасының азаматтарын әскери қызметке шақыруды ұйымдастыру және өткізу ережесі» қаулысының талаптарына сәйкес келтіру үшін шаралар қабылдау;
 - "Байқоңыр", "Есіл", "Сарыарқа" аудандарына шақыру пункттері үшін жеке ғимараттар бөлу мүмкіндігі туралы мәселені пысықтау;
- Нұр-Сұлтан қаласы шақыру пункттерінің материалдық-техникалық базасын нығайту үшін жергілікті бюджеттен қаражат бөлу мәселесін қарау; 
- Әскери міндетті орындаудан жалтарған әскерге шақырылушыларды іздестіру іс-шараларын жүргізу үшін бөлінетін автомобильдердің санын және бөлінетін отын лимитін ұлғайту жөніндегі мәселені зерделеу;
- әскери есепте тұрған әскери міндеттілер мен әскерге шақырылушылар санының артуына және астананың Байқоңыр ауданының қорғаныс істері жөніндегі басқармасының құрылуына байланысты "Нұр-Сұлтан қаласының азаматтық қорғанысын қамтамасыз ету орталығының" штаттық бірлігін арттыру мүмкіндігін қарастыр;

- қажетті жабдықтар мен кеңсе техникасын қамтамасыз ете отырып,   Нұр-Сұлтан қаласының қорғаныс істері жөніндегі департаментінің базасында "ФРОНТ-ОФИС" ашу мәселесін қарау.
3. «Нұр-Сұлтан қаласы әкімінің аппараты» ММ ұсыну:
- азаматтарды мерзімді әскери қызметке шақыру жөніндегі іс-шараларды толық қаржыландыруды енгізуді көздей отырып, 001 "Жалпыға бірдей әскери міндеттілік шеңберіндегі іс-шаралар" бағдарламасы бойынша бюджеттік өтінімді уақтылы беру (оның ішінде, медициналық мүлік пен жабдықтар, тамақтану, жанар-жағар май материалдары, есепке алу қызметкерлерінің жалақысы, шақыру пункттерін материалдық-техникалық жабдықтау, СМС хабарлау, байланыс қызметтері және т.б.).  
4. Нұр-Сұлтан қаласының Қорғаныс істері жөніндегі департаментіне ұсынылсын: 
- азаматтарды мерзімді қызметке шақыруды қамтамасыз ету үшін әскерге шақыру жасындағы азаматтар арасында түсіндіру және үгіт-насихат жұмыстарын жүргізу жөніндегі жұмысты күшейту;

-  әскерге жіберуге арналған әскерге шақырылушыларға дер кезінде мәлімет алу үшін мемлекеттік органдармен тығыз өзара іс-қимылды жүзеге асыру. 
5. Нұр-Сұлтан қаласының Полиция Департаментіне Нұр-Сұлтан қаласының Қорғаныс істері жөніндегі департаментімен бірлесіп әскери қызметке шақырудан жалтарған адамдарды іздестіру жөніндегі жұмысты жандандыру ұсынылсын. 

6. " Нұр-Сұлтан қаласының Стратегиялық және бюджеттік жоспарлау басқармасы" ММ-не 2020-2022 жылдарға арналған қала бюджетін қалыптастыру кезінде бағдарлама әкімшісінің бюджеттік өтініміне сәйкес шақыру компаниясын өткізуге қаржыландыру бөлуді қарастыру ұсынылсын.
7. «Нұр-Сұлтан қаласының білім басқармасы» ММ-не ұсынылсын:
- Мемлекет басшысының, Елбасының 2018 жылғы 5 қазандағы Жолдауын іске асыру жөніндегі Жалпыұлттық жоспар шеңберінде әрбір жалпы білім беретін мекемеде "Jas Sarbaz" және "Smart - Sarbaz" сыныптарын ашу, оларды қажетті материалдық базамен қамтамасыз ету мәселесін пысықтау;
- білім беру ұйымдарының 10 және 11-сыныптарында оларды әскери қызмет негіздеріне оқыту мақсатында және әскери қызмет өткеру үшін әскери-техникалық және өзге де мамандықтар бойынша даярлау үшін бастапқы әскери-техникалық даярлық өткізуді ұйымдастыру жөніндегі жұмысты жандандыру;
- «JAS SARBAZ» және «SMART-SARBAZ» сыныптары мен клубтарын басқаруды жүзеге асыратын Бастапқы әскери-техникалық дайындықты ұйымдастырушы - басшы үшін қосымша ақы төлеу мәселесін қарастыру. 

          8. «Нұр-Сұлтан қаласының қоғамдық даму істері жөніндегі басқармасы» ММ-ге ұсынылсын:

- «Jas Sarbaz» әскери-патриоттық қозғалысының жобаларын іске асыру жөніндегі бюджетті бекіте отырып, 2020-2021 жылдарға арналған әскери-патриоттық тәрбие жоспарын бекіту;
 
- Мемлекет басшысының, 2018 жылғы 5 қазандағы Елбасының Жолдауын іске асырудың Ұлттық жоспары аясында жас ұрпақ арасында әскери-патриоттық тәрбие беру;  

- бұқаралық ақпарат құралдарында «Jas Sarbaz» әскери-патриоттық қозғалысының іс-шараларын жария етуді, сондай-ақ әскери-патриоттық сипаттағы имидждік бейнероликтер жасауды жандандыру.
           9. «Нұр-Сұлтан қалалық мәдениет және спорт басқармасы» ММ-не ұсынылсын:
- Нұр-Сұлтан қаласында әскери-патриоттық сипаттағы іс-шараларды өткізуге қолдау көрсету.  

           10. «Нұр-Сұлтан қаласының қоғамдық денсаулық сақтау басқармасы» ММ-не ұсынылсын:
         
- әскерге шақырылушыларды медициналық тексеруді жақсарту бойынша шаралар қабылдау; 

- «Есіл» және «Байқоңыр» аудандарының медициналық комиссияларының жеке жобаларын құру;
- қосымша тексеру әдістерін қажет ететін ауру әскерге шақырылушыларды ерекше бақылауға алу;
- әскери есепте тұрған, бірақ қалада тұруға рұқсаты жоқ әскерге шақырылушыларды тегін қарау және емдеу туралы мәселені зерделеу.
        11. Осы қаулының орындалуын бақылау қалалық мәслихаттың заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясына жүктелсін.
Нұр-Сұлтан қаласының заңдылық, 
құқық тәртібі және қоғаммен 
жұмыс жасау мәселелері жөніндегі 
тұрақты комиссияның төрағасы                                                        Г. Қасенов
